LA ORGANIZACION DE LA TIERRA EN TEBERGA

Xosé Lluis Garcia Arias!

Er ConNcEYu

Teberga ye tin de los 78 conceyos que s'inxeren na unida terri-
torial y humana que conocemos col nome de Principdu d’Asturies.
El conceyu de Teberga estrémase en 13 parroquies, conceutu impor-
tante, como se persabe, na alministracion eclesidstica pero tamién
na civil darréu qu’articula la organizacién y aprovechamientu del
territoriu.? La parroquia pue formala namai un pueblu o nuedu de
poblacion (asina la de La Foceicha) o dos (como la de San Salvador
qu'inxerta los de San Salvador y Fresnéu) o dellos (como ye'l casu

I A esti tema dediqué-y un llargu capitulu de la mio tesis doctoral asoleydu como
«De toponimia tebergana (V): Organizacién del espacio agrario» en Boletin del Institu-
to de Estudios Asturianos 105-106 (1982).

2 Asina, por exemplu, nel sieglu x1v nel arciprestalgu de Teberga inxérense una
riestra de parroquies non toes elles teberganes: «Santa Marfa de Villanueva», «Santa
Maria de Nuzeda» (con tres beneficios simples, in d’ellos anexu al arcedianalgu de
Grau), «San Tohan de Valdesantianes» (colos anexos de «San Miguel de Campiello» y
cola ilesia de «San Juan de Viescas»), «San Miguel de la Plaga», «Santo Tomds de Rie-
llo», «Santo Millano de Taja», «Santa Marfa de Carrea», «San Justo de Paramo», «San-
ta Maria de Pando», «Santa Maria de Conna», «Santa Maria de Tameza», «San Cosme
de Tolinas», «San Salvador de Alesga», «Santa Olalla de Torze», «San Pedro de Villama-
yor». (Cf. «Inventario de parroquias elaborado por orden del obispo de Oviedo D. Gutie-
rre de Toledo (1385-86). Libro Becerro, f. 302 r-440 v»; en Francisco Javier Ferndndez
Conde La Iglesia de Asturias en la Baja Edad Media. Uviéu, Idea, 1987. pp. 177-179.).

de la mayoria). A vegaes un pueblu pue inxerise en dos parroquies
distintes como-y pasa a Berruefiu que, en parte pertenez a la de
Carrea y en parte a la de Riel.lu.> Cada pueblu o [.lugar tien un con-
xuntu de cases agrupaes; a vegaes eses cases puen formar grupos
secundarios daqué estremaos dientro del pueblu; a catin d’estos gru-
pos llamenlu barriu. El pueblu de Carrea, por exemplu, tien los
barrios de La Caleicha, La Quintana, El Traveséu, La Carrezal y
Uril leiru, esti tltimu enforma allofidu. Catina de les cases habita-
es ye un vecin anque esti términu, vecin, tamién s'emplega n'otros
contestos pa referise a catina de les persones que vive en pueblu.
Tamién ye posible alcontrar ensin formar pueblu unidaes de pobla-
ci6n aisllaes per equi'y per alld, ye lo que se llama una caseria que,
polo xeneral, considérase perteneciente a un pueblu de la parroquia
anque, col tiempu, siempre pue dar llugar a la formacién de nuevos
barrios o, mesmamente, pueblos. Una caseria por exemplu foi la de
San Xuan, na parroquia de Riel.lu, o la de La Mata, en Berruenu,
parroquia de Carrea. La pallabra caseria, de toes maneres, tamién
significa propieda d'un vecin del pueblu que compriende la casa'y
pertenencies de la mesma colos sos antoxanos o antoxana, como
finques, animales, edificios. La parroquia non siempre funciona
como unidd alministrativa civil; asina, por exemplu, el pueblu de
Monteciel.lu, inxerfu na parroquia de Riel.lu, participa de los pas-
tos comunes colos pueblos de la parroquia de Carrea. Anque la
parroquia ye un ente alministrativu real nun asume toles regla-
mentaciones del so territoriu darréu que dexa a cada pueblu, ente
otro por razones xeografiques, la organizacién de los aspeutos par-
ticulares que nun son del comtin parroquial. La manifestacion de
los dos poderes pue asoleyase con motivu de les dixebraes xuntes:
asina les parroquiales faiense en dies mui contaos xeneralmente a
la vera la ilesia llevantada, munches vegaes, en tierra intermedia

3 La lleenda xustificalo falando d’un antigua quema que se produxo en pueblu y
qu'obligé a delles cases quemaes a camudar de sitiu.

ente pueblos distintos;* la xunta de vecinos del pueblu, en sen con-
trariu, namai aconceya a los pertenencientes a un pueblu, cola tota-
lidd de barrios y caseries nél inxertos. Esa xunta en dellos pueblos
pue llamase la sisa porque ente les sos potestaes taba la de facer
determinaos gravamenes.> Los poderes de la xunta parroquial y de
vecinos variaron a lo llargo’l tiempu y quedaren peramenorgaos de
magar s'afit¢’l poder centralista del Estdu y particularmente del fran-
quismu. Nos tiempos de los que yo puedo dar cuenta de la tradi-
ci6n vivida (falamos de la segunda metada del pasdu sieglu) al fren-
te de la xunta de vecinos habia un «alcalde de barriu» escoyiu pol
alcalde del conceyu (de nomamientu direutu de I'Alministracién
estatal) a la qu'informaba de les decisiones d’arriba; los poderes de
la xunta restrinxiense a I'alministracion de les tierres, pastos o mon-
tes comunes y a la igua de caminos en réxime d'estaferia.
Sabemos que’l giiei Conceyu de Teberga formdse hestérica-
mente axuntando cuatro conceyos anteriores qu'asistien a la Xunta
Xeneral del Principau d’Asturies, los de Valdesantibanes (cola cabe-
za en Santianes), Valdecarzana (cola cabeza en La Plaza), Valde-
sampedru (cola cabeza en San Salvador). Tamién el d'El Privilexu
onde s'inxerfen los pueblos de Parmu (cabeza), La Vil.lay La Focei-
cha. Aparentemente los tres primeros conceyos coincidien cola rea-
lidd xeografica darréu que tres fondos valles del mesmu nome con-

4 Entiéndese asina la bayura de lleendes texies perdayuri sobro los orixenes d'una
ilesia o d'otra; con muncha frecuencia un «milagru» fechu pol patrén venerdu na parro-
quia camudabal primitivu llugar d'asentamientu; el santu, léxicamente, nun podia favo-
recer més a unos qu'a otros. Por exemplu la ilesia de la Virxen del Cébranu, segtin la
tradicion, querfen los vecinos de Berruefiu facela en La Bocada y los de Carrea en Carrea.
Pero por mas qu'entamaben los trabayos nun sitiu, al otru dfa la piedra y los materiales
apaecien nel llugar onde llueu se fixo la fabrica definitiva. Yera, ensin dulda, la volunta
de la santa la que movi6 a los parroquianos a la solucién de compromisu que giiei s'ob-
serva pues el santuariu nun ta nin en La Bocada (sedria favorecer a los de Berruefiu)
nin nel pueblu Carrea sinén nun terrén ente los dos pueblos anque mds cerca de Carrea.

5 En Sorvil.la, por exemplu, hai una cuesta que llamen La Cuesta la Sisa, a la vera
mesma del llugar onde s’aconceyaben los vecinos en xunta.

figuren la realida tebergana; sin embargu tien que s'alvertir que’l
conceyu de Valdecarzana inxerfa non solo los pueblos que van d'En-
tragu a Vil.lanueva sinén mesmamente los mas altos d'Urria y Taxa
que giiei, a xulgar pel trazdu modernu de les carreteres, podrien con-
siderase de Valdesantibanes. Al marxe de lo dicho tamién a lo llar-
go de la hestoria debieron dase dalgunes agrupaciones intermedies
mds o menos coxunturales como fairfa ver la existencia de lo que
l'alministracién denoma «entidaes alministratives menores» dotaes
d'una xunta alministrativa propia; un exemplu pue ser el de les parro-
quies de Barriu (qu'inxer los pueblos de Barriu y Cufia) y Torce, que
tien plasmacion nel nome unitariu de La Somoza.

LES LLENDES ENTE CONCEYOS Y PARROQUIES

El Conceyu de Teberga dixébrase d'otros del mesmu mou qu'u-
na parroquia estrémase d'otres atendiendo a criterios, xeneralmen-
te, de calter hestéricu. Delles vegaes la dixebra ye perclara pero,
dacuando, disctitese enta giiei, como debi6 pasar a lo llargo’l tiem-
pu, un determindu aspeutu.® La materializacion de la dixebra pue
facese, como veremos llueu, de diverses maneres pero, lo mesmo
ente los conceyos qu'ente les parroquies, cuando la llende pasa per
terrenos del comtn, suel dase una fastera o tierra de naide, llama-
da faceria, que puen disfrutar los vecinos d'una y otra demarcacién
siempre que’l gandu apuerte elli ensin afalalo naide, esto ye, por
propia volunté. Si'l gandu trespasa la faceria, el mesqueiru (‘guarda
del comun, por puya del cargu ente los vecinos’) ta capacitdu pa
prindalo y trancalo nel corral conceichu.

¢ Dellos mapes son un contramodelu de lo que tien que facese porque, testona-
mente, tresmiten mal los datos tracamundiaos de les copies anteriores que siguen; asi-
na, y ye namdi un exemplu, la dixebra oriental de Teberga (con Quirés) en Sobia ha pasar
per El Cantu la Xunta y non per La Veiga d'’Afuera nin per El Picu la Siel.la como dacuan-
do conserien.

LA ORGANIZACION DEL ESPACIU NON HABITAU

El terrén destindu a I'habitacién humana en Teberga tien una
proporcién mui curtia en comparanza cola totalidd de la tierra. El
pueblu o Llugar dotése a lo llargo’l tiempu de toa una riestra de ser-
vicios comunes, anque dellos puen ser d’esplotacién privada, que
van dende les vies de comunicacion (caleichas), fasta 'aprovecha-
mientu del agua (fontes y fontanes, presas y regueiros), pasando per
otros empobinaos a la guarda, esplotacion y ellaboracién de los pro-
ductos (molin, rabil, pison, batdn, llagar, potru, fragua, hurru o pane-
ra, palombar, bodega, corte, pachar), a la distraicion (bolera, tabier-
na o chigre) o a la relixén y a la romerta (ilesia, cementeriu, campal).
De toes maneres ello ye un espaciu mui reduciu en rellacion a la
ocupacion y colonizacion de la totalidd del territoriu. De xuru que
les tases de poblacién altes de démines pasaes aconseyaron una fon-
da esplotacion de les virtualidaes agricoles y ganaderes (y mas moder-
namente mineres) de toles tierres teberganes.

Pero a la hora de facer un andlisis pormenorizdu d’eses tierres
quiciabes resulte d'interés trazar dalgtn exe estremador que resul-
te amanosu. Nesi sen entiendo que I'exe que da cuenta del tipu de
propiedé de la tierra ye un bon encontu pa poder afondar na cono-
cencia organizativa. Asina en Teberga asistimos a tres tipos de tie-
rres seglin la so pertenencia:

a) De propiedd comiin

Ye aquello de titularidd institucional sfa estatal o local. Cinca
en xeneral a peramplios terrenos, los mds allonaos de los llugares,
dedicaos a pastu y, en muncha menor midida, a madera. A los pas-
tos mds altos ddse-yos el nome de brafias o puertos y, de branu sobre
too, acueyen vaques; tamién reciella (oveyes, cabres) y, en démines
pasaes, gochos. El gandu caballar pue pasar nellos les llargues tempo-
raes del iviernu; de la primavera a la seronda los vaqueiros de los

pueblos diben brafiar, esto ye, a atender el gandu y a mucir; mun-
chos dormien na cabana o nel cabanén de que disponien en puer-
tu y baxaben al otru dia pal pueblu col lleche. El cabanén (tamién
los corros) 7 xunto cola corralada o corral circular qu'arrodiaba yera
la tnica propiedd privada posible en Sobia y en Los Fuexos, por
citar los puertos que meyor conozo, pero teniase namdi l'usufructu
non la so escriturizacién privada. En delles branes, asina en Mara-
biu, dédbase tamién la propiedd comtin del puertu pero los meyores
espacios apaecien zarraos de prau como posesion de dellos parti-
culares. La toponimia fai ver que’l términu braiia aplicése tamién a
pastos mds baxos anque daqué allonaos polo que debié de tener un
vieyu significdu non solo de ‘pastos de branu’ sinén tamién de ‘maya-
da’. Hai testimonios hestéricos y alcordanza na tradicién oral de que
la pacion de los puertos o los pastos de los mesmos podia vendese
o comprase segln les necesidaes aconseyaren. Asina yerbes de La
Mesa y de Funfria paez que se vendien de branu a veceres d'ove-
yes estremenes. En Monteciel.lu, por exemplu, entéd s'acuerden de
que compraben los derechos de pastu na brana de Mengoyu, en tie-
rres de Quirds onde brafiaron un tiempu. Los vaqueiros o brafnei-
ros podien pautar les époques de disfrute del pastu (por exemplu
zarrando una parte del terrén n'abertal un tiempu p’abrilu mas seron-
damente) siguiendo xeneralmente criterios que miraben pol meyor
aprovechamientu.

Asina dellos terrenos comunes tenien époques del aiiu en que
s'acotaben (coutaban) o se ponien a coutu. Con ello atendiase a la
necesidd de da-yos un tiempu de descansu pa qu'echaren pacién:

7 Xeneralmente los cabanones tienen un aspeutu esternu asemeydu a les cortes y
como tales suelen emplegase. Los vaqueiros o brafieiros duermen nel payar del cabanén
o0 nun espaciu pequefiu a la vera del cabanén que ye propiamente la cabana. Les brafies
asitiaes nel cordal de La Mesa, na llende de Teberga con Somiedu presenten cabanones
de teitu, de gran personalidd arquiteuténica, llamaos asina por tener el techu (teitu na
variedd somedana de la llingua) de piornu o gromos. Los corros resérvense pa los xatos
(0 gochos). Son circulares y el techu, en forma de conu, ye de tapinos xeneralmente.

ello obligaba a pautase los vecinos nes feches de coutar (que xene-
ralmente llevaba darréu la obligacién d'iguar zarros, sebes y portie-
lles) y de derromper o abrir los terrenos nel momentu afayadizu pa
entrada d’animales. Hai topénimos del tipu Coutu que sofiten el
vieyu usu del términu pero giiei ye mds xeneral el de mortera. Una
mortera ye un coutu tamién en terrenos allofiaos y del comin y que
se zarra una bona parte del afiu. Na mio opinién el nome débese a
que na mentalidd popular esos terrenos, al nun se poder aprovechar
indefinidamente, hai un tiempu en que tan muertos hasta que se fai
posible’l so disfrute gracies a la derrota (Iliteralmente rompedura de
la portiella d’entrada) o abertura de sendes pa la llibre entrada d’a-
nimales. Delles morteres podien reservase pa funciones particula-
res d'interés de los pueblos; asina dalgunes conécense col nome de
bueizuna o giieiriza (términos que caltién la fala y la toponimia) por-
que elli llevaben a pastar los giies capaos (en dalgunos sitios tamién
burros® capaos) porque consideraben que nun tenien que pacer
coles femes darréu que, montandoles, diben a la escontra de lo qu'u-
na bona hixene aconseyaba.

Del comtn foi tamién otru tipu de terrenos destinaos a carba-
yos, esto ye, carbacheos o carbachales o carbachedales. Ye lo que lla-
men una devesa. La toponimia caltién el recuerdu de dellos luga-
res asina denomaos pero giiei puen ser propiedd privada. En dalgin
casu, como en Fresnéu, la devesa paez recordar el vieyu sentiu de
‘llugar prohibiu, defendiu’ pues el carbayéu dependia de la xunta
alministrativa del pueblu que decidia cudndo cortar la maderay, al
empar, llevaba parte de los beneficios. Talmente paez que la deve-
sa foi una reserva de bona madera que se guardaba pa necesidaes
perentories o, quiciabes, pa dalguna contribucién especial. Otros
terrenos de ruina calidd yeren las grandas (al terrén de la so cuali-

8 En Teberga, como en bona parte del pafs, la espresién burru/burra traduz la cas-
tellana caballu/yegua. En sen contrariu pol.lin/pol.lina (= borricu/borrica) son 'equiva-
lente al castellan asno/asna (= burro/burra).

dé ddben-y el nome de grandizu) onde s’alcontraba dalgo de pastu
y, segtin l'altitd, dacuando podien medrar daqué rebol.los y carba-
yos. Xeneralmente la granda yera tamién del comtn y la madera
aprovechdbenlo los vecinos sobre too pa llefia; pero tamién tamién
echaben manu del felechu y otres especies vexetales pa rozu o estru
con que se mullien llueu les cortes. Giiei pervése tamién que los
pueblos debieron vender en dalguna ocasién esos terrenos del comtin
pues delles de les grandes agora son propieda privada lo mesmo que
dalgunes deveses.

b) De propiedd privada

Los terrenos mds cerca’l pueblu en bona midida son de pro-
piedd privada como se fai ver per mufiones o bien per zarros o sebes,
paredes o varganales. Dixebramos dos tipos de terrenos especial-
mente: les tierres dedicaes a llabranza y los praos. Ente les prime-
res estrémase de mano ente tierras (de secanu) y giiertas (con daqué
regadiu y a la vera casa). La giierta dixébrase del giiertu pol menor
tamafiu d'ésti. La tierra estrémase d'una para o paraxa porque éstes
son mds pequefies. Les tierres, n'abondos casos, van llamase segtiin
el tipu de produccién a que mds se reservaron (y que toponimia
alcontramos con nomes como Panizales, Ordiales, L.linares, etc.)
anque dacuando apaecen con otres denomaciones xenériques. La
necesidd d’aprovechar dafechu la tierra empobiné a dos prautiques,
per una parte a semar entremeciendo dellos productos (asina cala-
bazones y garbanzos ente’l maiz) pero sobre too, a alternar afial-
mente les simientes. Yo nun conocftl barbechu anque I'estudiu topo-
nimicu fainos ver que nun debié desconocese en vieyes domines.

Los praos individualicense pel zarru que ye lo que los destre-
ma de la praderia o terrenu de peramplies estensiones dedicaes a
pastu o a produccion de yerba y onde la dixebra de la propieda n'aber-
tal faise munches vegaes gracies a mufiones. A cada una de les esta-
yes individuales d’'una praderia ddse-y el nome de campa y tamién

ye posible sentir tempa.® Al prau de mala calidd debio a lo ribayoso
del terrén dése-y el nome de pascon.

Na metada del pasau sieglu xx les tierres dedicaes a semar, xene-
ralmente les mds proximes a la casa, ocupaben cuasimente tantu
espaciu como lo que dexaben pa prau, dando un calter particular
al paisaxe. Pero ello camudé dafechu unos afos dempués al dexa-
se la mayoria de les tierres pa prau. Ello pasé cuando la demanda
de lleche poles centrales y la xeneralizacion del comerciu de pro-
ductos econémicos de consumu diariu, favorecié que s'echare a un
llau la llabranza del pais en beneficiu del entés munchu mas ren-
table negociu llecheru. D'unos venti afios a esta parte, la entrada
perdesfavoratible p’Asturies na Comunidd Europea y 'afondamientu
de la crisis de la mineria llevé a la baxa pergrave de los precios del
lleche polo que’l paisanu (qu'en bona midida sofitaba parte de los
sos ingresos na mineria) viose obligdu a un nuevu abandonu de la
vida tradicional fuxendo a la ciud4 y faciendo, al empar, que per-
munchos terrenos de praderia s'abandonaren al monte.

Otru tipu de terrenos, xeneralmente de mds curtiu interés gana-
deru y agricola, pero tamién de propied4 individual, son los montes
dedicaos a arboldu. Al marxe de que les finques pueden ser mds o
menos xeneroses na presencia de determinaes especies que giiei
nun faen conxuntu (cerezales, guindales, ablanales, noceos, perales,
pescales, cadapanales, fresnos, dlamos, wmeiros, plaganos, l.lameras,
etc.), el terrén plantao de castanales resulta una esceicién darréu
que se dixebra en munchos castaiieos privaos, a vegaes conocios pel
nome del so duefiu. Los castaieos pueblen bona parte de les tie-
rres mds avesies del conceyu y xugaron un papel perimportante na
vida tradicional como resistentes a les quemes y productores de per-
bona madera indispensable pa la fechura d’horros y cases; les cas-

9 Cenciellamente porque perteneciendo a un conxuntu de suertes, xeneralmente
debies a una particién, yeren disfrutaes a tiempos, esto ye, rotatoriamente, p’atender
meyor a la mas xusta distribucién de los beneficios.

tafies xugaron un bon papel na dieta tradicional y collaboraron per-
muncho na bona calidd de la nombrada cabafia porcina de Teber-
ga. Recuerdu de vieyos usos comunales namds queden nel fechu
de poder andar a la gueta o pafiar pela mafiana, cualquier persona,
les castafes cayies de la castanal col aire de la nueche anterior. Plan-
taciones d’arboles d'importancia son tamién les de mazanales dan-
do llugar a la formacion de pumaraes (pumaradas) d'interés tradi-
cional na fabricacion de la sidra en llagares artesanos. Naide nestos
dies planta vifies y namdi de ralo en ralo puen vese dalgunes uves
nes poques parres de I'antoxana de dalguna casa. De toes maneres
s hai recuerdu toponimicu d’esti vieyu cultivu y el Llibru del Codu
de San Pedru de La Plaza ufre abondos exemplos medievales d'ufier-
tes de particulares a la ilesia realizaes en vinu producio elli y con-
trolao pola cabra o cabrera, midida canénica del conceyu. Tradicio-
nalmente, el nuesu foi un conceyu de bedules; tamién de fayes como
entd dexen ver los fayeos o faedales que pueblen les tierres altes,
percima de los castafieos, y que son de propiedd comunal. Na épo-
ca moderna hubo tamién dalgtn intentu de xeneralizar otres espe-
cies forasteres como pinos y ocalitos pero talmente paez que nun
cuay6 muncho la inicativa a xulgar pelos pocos pinales y ocalitales
que s'observen.

¢) De propiedd mesta

Ente los dos estremos sollifiaos en a) y b) hemos referinos nece-
sariamente a un tercer tipu de posesion del terrén qu'equi denoma-
mos de propiedd mesta por tener como nodiu d’aunién el fechu de
ser terrenos (praos o tierres) que participen de los trazos de la pro-
piedd comtn y de la privada. Per un llau hai delles morteres onde’l
terrenu estrémase en campes (campas) de pertenencia privada; nel
mesmu sen, cerca de los pueblos hai abondos terrenos dedicaos a la
llabranza llamaos cortinales o cortinas onde’l terrén llabrao indivi-
dualizase tamién nuna dixebra en tierres privaes concretes llamaes

seglin particulares circunstancies, amds de tierras, paras, paraxas, esta-
xas, cuadros, lotes. El puntu comun a estes morteres y cortinales ye'l
de que la propieda privada de les estayes individuales vese sometida
a delles regulaciones del conxuntu de los vecinos que sapauten n'as-
peutos tales como feches de derechu de pasu (que puede ser andan-
do con una fesoria al llombu o bien con posibilidd d'acompanase d'un
mediu de tresporte) o aquelles qu'obliguen a abrir les finques al pas-
tu de restroxos al gandu de la totalidd de los vecinos. En dalguna
midida los terrenos dedicaos a drboles frutales participen tamién de
vieyes reglamentaciones y usos que dan a entender esi mesmu pasu
de la propiedd comunal a la privada; asina han entendese delles prau-
tiques que cinquen a los castafieos, como se dixo, onde toos puen
aprovechar la cayida de les castafies valtaes de nueche pol aire, 0 a
la fruta llibremente cayio de dalgunos drboles. Nesi mesmu sen habria
entendese tola reglamentacion que dexa llugar a que los drboles puen
tener propietariu distintu del del prau onde crecen, lo que lleva darréu
sometimientu a delles servidumes d'interés consuetudinariu.

Esti tipu de propiedd mestu, qu'entd tien manifestaciones nos
nuesos dies, supén un aspeutu perinteresante, y en bona midida
orixinal, del derechu consuetudinariu asturianu pero, al empar, dexa
abrir un bon capitulu d’estudiu a quien quiera afondar nes pautes
siguies nel pafs dende una vieya démina de presumible colectivis-
mu agrariu y ganaderu a un estadiu de propiedd privada mds cerca
nel tiempu. Talmente da la impresién que de magar el so asitia-
mientu humanu en caseries y pueblos 'home llucha de contino por
dos realidaes poles que nagua: d'un llau por llograr siempre nuevos
espacios aprovechables; d'otru por algamar la posesién individual
de tierres que son del comtin.

La llucha cola naturaleza

En bona midida toa una llarga riestra de terrenos giiei aprove-
chables débense al fechu de ganalos al monte. El monte, entien-

den los nuesos paisanos, non sélo ye l'arboldu que se denoma segtin
la especie xenerada (castainéu, fayéu, carbachéu, etc.) sinén tou
terrén bravu qu’enta nun ye aprovechable. Poro, el monte pue des-
montase pa facelo util o mansu pero esi procesu pue llevase alantre
gracies a cavalo o a otros métodos que favorecen la so esplotacién
agricola o ganadera. Dificilmente los terrenos llamaos ermos o ermo-
sos, calvos o pelaos mereceran trabayu dalgin dau’l so curtiu valir
pola falta de vexetacion o tapin pero si otros munchos anque lleve
muncha xera la so igua.

Quiciabes el métodu mds vieyu de ganar nuevos terrenos a la
naturaleza, entd calteniu polos nuesos paisanos, sia’l de les quemes.
La toponimia recuerda esa prdutica gracies a llugares que se llamen
Bus(tu), Bustiel.lu, Borronada, Queimada, Usl.lada, etc. De toes
maneres otres posibilidaes son propiamente les que combinen la
quema col desmonte de la vexetacion o la tierra brava. Asina hai tie-
rres que se llograron cavando como les conocies como El Caviu, Las
Cavadas. Tamién El Foscén debio al color del terrén desmontao.
Otres rozando o llimpiando dando nome a lo que giiei llamamos El
Rozu, La Roza, Rozadas. .. A vegaes el llugar llamase anovdu porque
se fai de nueves el so aprovechamientu. En dalguna ocasién pue
conocese l'antigiiedd mayor o menor de la colonizacién de la tierra
pel nome cuaydu toponimicamente. D’esi mou los llugares llamaos
Viechos suelen tar més cerca del pueblu que los que porten un pri-
mitivu axetivu Nuevu, Nueva o mesmamente Noval, Novales.

La llucha pola apropiacion de la tierra

El nuevu terrenu util suel debese a la iniciativa privada d'un
vecin. Nesti casu fadrd los posibles por afitar la so propieda sobro lo
desmontao. El so apoderamientu entd se fai acorrando’l terrén, esto
ye, faciendo una corrada que giiei podra caltener mentanto naide lo
reclame énte l'autoridd competente pero, n'otres démines mas abon-
doses en poblacién, habia una reglamentacion que restrinxia les posi-

bilidades d'usufructu a periodos de cuatro o cinco afios. Un descui-
du de los vecinos o de les autoridaes, ye verdd, siempre dexaba la
puerta entornada a I'apropiacion definitiva y privada del terrén enan-
tes comunal. Lo privao, como nel restu de les propiedaes, notariase
gracies a los mufones, zarros, varganales o varganaces, sebes, etc.
con que se llendare la posesion segtin el llugar del so asitiamientu.

El bon aprovechamientu de la tierra, de toes maneres, fora
comunal, privada o mesta, esixia unes vies de comunicacién afaya-
dices, mds entd nun pais onde la xeografia punxo tantes torgues pa
la bona circulacién. Ello llevé a una institucion de gran puxu y afi-
tamientu conocida col nome d'estaferia. Un dia a la selmana, orixi-
nariamente’l vienres como da anuncia’l mesmu nome (s)exta feria,
cada casa debia mandar un representante que s'axuntaba a los demads
vecinos, baxo pena de multa, pa iguar los caminos que se conside-
raren de més interés pal comtin. Xeneralmente cada casa tenia reser-
vaos los tayos correspondientes anque esto non siempre se respe-
taba. Ente los caminos yera normal que s'atendiere de mano a los
mads importantes, el camin real, pero tamién a otros secundarios lla-
maos xeneralmente caminos, anque con una rica terminoloxia secun-
daria segtin les caracteristiques particulares y trechos.!0

10" La repercusion de la terminoloxia de la organizacién del espaciu agrariu en topo-
nimia pue vese nel articulu citdu na nota 1. Tamién nel mio Pueblos Asturianos: El por-
qué de sus nombres. Xixén, Alboré Llibros, 2000, 2*.



